
2. 3. Kap.
St. Paulus girje






23 Don, gutte laǥast ječčad ramadallak, æppegudniettakgo don Ibmel laǥa rikkomidad boft?

24 Dastgo din ditti bilkeduvvu Ibmel nabma bakkeni gaskast, nuftgo čallujuvvum læ.

25 Dastgo birračuppujubme avkalaš galle læ, jos laǥa doalak; mutto lækgo laǥa rikko, de birračuoppatussat auddalikken šaddam læ.

26 Jos nabbo birračuopakættes olmuš laǥa bakkomid doalla, igo dalle su auddalikke šadda birračuoppatussan lokkujuvvut?

27 Ja dat luondos mield birračuopakættes olmuš, gutte laǥa dakka, duobmemen læ du, gutte bogstavain ja birračuoppatusain laǥa rikok.

28 Dastgo i dat, gutte olggoldasast Judalaš læ, damditti Judalaš læ, ige dat birračuoppatussa, mi olggoldasast oaǯǯai dakkujuvvu, damditti birračuoppatussa læ;

29 mutto dat, gutte siskaldasast Judalaš læ, ja vaimo birračuoppatussa vuoiŋa sist, i bogstava mield; daggar olbmust rabme læ, olbmuin i, mutto Ibmelest.



3. Kapittal.




1 Mi læ nabbo dalle Judalaǯai buorebvuotta? daihe maid vækket birračuoppatussa?

2 Mælggadrakkan juokke lakkai, erinoamačet, atte Ibmel sanek sigjidi osskalduvvum læk.

3 Dastgo, jos soabmasak legje æppeoskolaš, dakkago dalle sin æppeossko Ibmel oskaldasvuođa duššen? i mange lakkai!

4 Lekkus Ibmel duođalaš, mutto juokke olmuš giellastalle! nuftgo čallujuvvum čuoǯǯo: vai van-

